LES FIESTES EN LA Pora (SIERO)

Juan José Dominguez Carazo, Nacho Fonseca Alonso

Quixéremos entamar esta aportacion a la revista Cultures falan-
do de la bayura de fiestes que la capital del conceyu de Siero ufierta
a lo llargo del afu. La Pola ye una villa rica en fiestes.

Ficimos una dixebra ente les tres fiestes que nomarfamos ma-
yores (Les Comadres, Los Giievos Pintos y El Carmin) y otres que te-
niendo tamién un fondu raigafiu en La Pola nun algamen la fama
y el poder de convocatoria de les tres mentaes. Sirva de sofitu a la
valoracion superior que los polesos-yos dan a estes tres fiestes el
dichu que tou polesu conoz y que diz: «Tres fiestes hai en La Pola
en el mundu incomparables: Martes de los Giievos Pintos, El Car-
min y Les Comadres». El mesmu dichu recuéyelu’l conociu mu-
sicu local Falo Moro nel so pasodoble Pola de Siero onde apaez en
castellanu’l mesmu dichu como vien darréu: «Tres cosas tiene La
Pola que no las tiene Madrid: la fiesta de Les Comadres, Giievos
Pintos y El Carmin».

Curiosamente, les tres tienen un marcdu protagonismu feme-
nin. Na primera Les Comadres son les muyeres les encargaes de fa-
cer tolo que fai falta pa la merienda que ye'l centru d’esta fiesta. Nos
Giievos Pintos tamién la prautica totalidd de les artistes locales espe-
cializaes en pintar giievos son muyeres, y elles tamién les encargaes
de vendelos nos puestos. Y pa finar, na romerfa d'El Carmin tamién
ye la merienda nel prau lo qu'axunta a la xente nesti importante dia

del calendariu festeru polesu, y otra vez ye la muyer la encargada
de facer tola gastronomfa.

LEs COMADRES

Celébrase esta fiesta'l xueves anterior al martes d’Antroxu. Ye
ent6s una fiesta de fecha variable dependiendo de les feches de la
Cuaresma, y ye la qu'anicia l'afiu festeru en La Pola. Tien un calter
absolutamente profanu.

Orixe de la fiesta

Lorixe y raigon de la fiesta da pa dixebraes hipdtesis. Les mas
espardies son:

—dia nel que les madrines-yos daben el bollu a los afiaos.

—dia nel que delles muyeres, les comadres, igiiaben los enfa-
dos de les parexes que tdn enfadaes pa qu'entren na Cuaresma en-
sin enfadu nengtn.

—Tfiesta de les muyeres casaes (Matronalia) na Roma patriarcal.

El fundamentu d’esta primer fiesta del calandariu polesu paez-
mos sobre too d’amistd y de gastronomia. Esto ye, I'axuntase en
grupos d’'amigos alredor d'un bon mantel pa xintar curioso, be-
ber, cantar y pasalo bien. Pensamos que los grupos que s'axunten
pa festexar el xueves de Les Comadres férmense mas por llazos
d’amistd que por llazos de familia. De tal mou que nuna familia
formada por exemplu por un matrimoniu, fios y giielos, lo normal
ye que caun de los fios comadre nun grupu distintu, el matrimo-
niu n'otru coles sos amistaes y los giielos, si la so sald-yos lo per-
mite n'otru grupu colos amigos de la so edd. Les Comadres ce-
lébrenles entds los polesos dende bien nefios a vieyos; por eso, y
alcordies con ello, atopamos nesta fiesta llugares bien distintos
d’aconceyase pa celebrala, siendo mui estremaes les formes de co-

madrar, que ye'l verbu que define lo que faen los polesos y los sos
convidaos esti xueves festeru.

Los neiios

Los nefios de La Pola empiecen el ritual de comadrar alredor
de los diez anos, y siempre I'escenariu de la fiesta ye un llugar llofie
de casa y al aire llibre. Ye por ello polo qu'unes Comadres prestoses
pa la rapaceria dependen muncho del bon tiempu. Esi dia son ellos
los que deciden 6nde dir y pasar una tarde ensin que nengtin mayor
los curie. Esi dia ye un pequeniu ritu d’aniciu a «ser mayor» de los
nenos polesos. Los llugares escoyios polos nefios pa comadrar yeren
mui variaos, pero, como dicimos, siempre relativamente allonaos de
casa. Hai dellos sitios que dende siempre tuvieron muncha aceuta-
cién por parte de los rapazos polesos: el prau qu'arrodia’l depésitu
del agua, El Prau Picén que ta na salida de Les Campes pela carre-
tera de Xixén, El Prau Picon que ta na carretera Valdesoto enantes
de les canteres de La Pefuca, la propia Peniuca, el monte Gémez. ..
Los sitios mentaos tienen en comtun ser llugares altos y pindios.
Otros llugares que la rapaceria polesa escueye tradicionalmente pa
comadrar son la vera del riu Nora, sobre too los praos d'El Romanén,
La Playina o La Fuentina. Tradicionalmente, los crios y les cries nun
comadraben xuntos. Los nefos diben per un llau, siempre mas llo-
fie, y les cries queddbense en dalgtin prau al llau de casa o aconce-
ydbense pa comadrar na casa de dalguna. Nun tenien esi drechu a
l'aventura de Les Comadres que se-yos daba a los crios.

El grupin d’'amigos xtintase poco depués de comer y empobi-
nase pal sitiu escoyiu pa comadrar, que y4 ta decidiu dies enantes
de la fiesta.

Na bolsa o mochila del nefiu polesu que diba a comadrar a prin-
cipios de los sesenta del pasau sieglu atopdbamos el bollu prefidu, la
naranxa y tamién un par de botellines de gaseosa o orange, na ma-
yoria de les veces de fabricacion polesa nel negociu de Lelo'l de los

sifones, o unos boliches, refrescos que tenien de cierre una bola de
cristal que pesllaba la botella por mor de la presién del carbénicu.
Estes boles de cristal sirvien depués, si rompia la botella, pa xugar a
les pibitines, que ye como se noma en La Pola al xuegu de les cani-
ques o banzones. Pallabres mayores yeren otru tipu de refrescos que
daquella entamaben a apaecer nel mercau como el orange Cruss o
tamién El Boy del que la publicidd de la época tenia un cantar que
dicfa: «...es digestiva y preparada estd con agua de Oviedo que es
natural». La Coca-Cola tovia nun llegare a Les Comadres.

La tarde, dempués de comer el bollu, pasdbase xugando a arro-
llin arrollén, xuegu que consiste n'echase a la llarga no m4s alto
del prau emprunu y entamar a dexase baxar pela pendiente dando
vueltes sobre tin mesmu como si d'un tueru d'un arbol se tratare.
Tamién yera corriente tira-yos naranxes rodando prau abaxo a los
collacios, lo que facfa que munches veces na fiesta huviere dalguna
engarradiella, ensin qu'enxamads la sangre llegare al riu.

Enantes de volver pa casa yera vezu echar un pitu furtivu. Nesti
sen, los nefios ponfamos perres unos dies enantes pa que’l mds deci-
diu mercare un paquete tabacu (Antillana o Paxton o Ben Hur) nel
estancu cola disculpa de que yera pa so pd, o mercare dalgtin pitu
sueltu na calle San Antonio o de manzanilla en La Ventanina, famo-
sa tienda de llambionaes varies que s’atopaba na calle Celleruelo,
un poco parriba de la ilesia y que yera un pequenu santuariu pa la
rapaceria de La Pola hasta 'entamu de los sesenta.

Aquellos primeros pitos que mos sabien a rayos, que mos facien
toser y que fumabamos namas que por «prestixu», tenfen la prestosa
tentacion de lo prohibio y facienmos mayores. Un chicle de menta
yera dempués fundamental pa nun goler a tabacu en casa.

El menii

La base gastronémica de Les Comadres ye'l bollu preqidu. El
bollu prendu, que como dicimos ta presente en tolos manteles nel

menu de Comadres, lo mesmo nel de los nefios que nel de los vie-
yos, ufierta en La Pola dos modalidaes de facelu:

La primera ye a partir de farina de trigu, daqué de llevadura o
formientu, sal y agua. Por cada kilo de farina hai qu'axunta-y cuatro
cuyaraes de sal y cuatro de llevadura de panaderia. Esta ye la rece-
ta que mos aport6 Enedina Alonso Sudrez, de 8o afios y que lleva
faciendo bollos de Comadres dende rapaza:

Faise la masa y déxase depués como una hora, pa que desarrolle
cola llevadura, tapao con un panu himedu y enriba d'una superficie
que nun tea fria. Suel facese una cruz con un cuchiellu enriba la
masa pa ver cémo va tirando el formientu. Otru métodu ye echar nun
vasu d’agua una bolina fecha cola masa. En cuantes que la bolina flote
ye que la masa ta ya pa trabayalo. Depués la masa va separtdndose
en tantos cachos como bollos se faen, dexandolo daqué mas gordino
na base onde se va colocar el bollu. Catin de los cachos aplastase y
métese-y un chorizu non mui curdu, més bien tienru o verde pa que
suelte bien la grasa y se mezcle cola masa. Pue pasdse-y un poco clara
de giievu penriba al bollu o tamién el giievu batiu con clara y yema
pa qu’apaeza con mads brillu y color mds prestosu en cociéndolu. La
forma mas usada de zarrar el bollu ye faciendo cuatro pliegues, los
dos primeros dende los estremos del chorizu y los otros dende lo Ilar-
g0, tapandolu y dexdndolu bien zarrau pa entamar a cocelu. Si se va
cocer nel fornu casa hai qu'espabilar bien la cocina y con media hora
ye bastantina si'l fornu ta vivu.

La segunda posibilidd ye'l bollu d’hoxaldre, que lleva los mes-
mos ingredientes pero axuntdndo-yos mantega fresco, que podia fa-
cese en casa a partir de la lleche que se mercaba tolos dies, o podia
mercase’l martes enantes a una de les muyeres que baxaben al mer-
cdua La Polay ponien el so puestin debaxo 'aleru de la plaza cubierta.

Tradicionalmente, los bollos fdense en casa, pero a cocelos llé-
vense a dalguna de les panaderies de la villa (Guillermo, Cano-

rin...), quesi dia ufierten a la so clientela’l formientu o llevadura pa
facer los bollos y los sos fornos pa terminar el llabor entaméu nes
cases. Normalmente son les muyeres les que lleven a la panaderia
nunes bandexes los sos bollos con dalguna marca o distintivu (un
paliyu con un papelin col so nome, por exemplu, espetdu en cada
bollu) pa nun confundilos con otros. Esi dia madrtgase abondo pa
facer los bollos y llevalos a cocer y férmense coles nes panaderies
coles bandexes tapaes esperando’l turnu.

Depués queda aguardar a que los bollos tean yé cocios y a nun
tracamundiar les bandexes coles de la vecina, cosa que delles veces
asocede. Les panaderies nun cobren nada por facer esti llabor nos sos
fornos. La razén de llevar los bollos a cocer a les panaderies hai que
buscala nes carauteristiques de la mayoria de les cocines de carbén,
de fornos de mui poca capacidé pa poder cocer esi dia una monto-
nera bollos, pues nun hai qu'escaecer que’l xueves de Comadres nes
cases de La Pola faense bollos non sélo pa los de casa, sinén tamién
pa toles amistaes foriates qu'esi dfa vienen a comadrar colos polesos.

Al llau del bollu prefidu, que como ya diximos ye'l verdaderu
protagonista de la gastronomia de Les Comadres, podemos atopar
tortielles de munches factures (la tortiella de sardines salones ye un
platu clasicu d’esti dia) asina como los fiambres, ente los que desta-
ca la llingua embuchada de gochu o xatu. En cuantes a los postres,
atopamonos tamién con bayura d’ellos, sobre too dulces de toa triba
(brazu xitanu, casadielles,...), pero’l postre tradicional de Les Co-
madres, sobre too nel menu que los rapacinos lleven a comadrar a
cualquier prau de la rodiada de La Pola ye la naranxa.

Les Comadrines y les Migayines

El xueves de Les Comadres, como ya se dixo, ye fiesta que ce-
lebren non sélo los de la villa, sinén bayura xente que s'avera a La
Pola tean o non convidaos a merendar nuna de les cientu de tertu-
lies qu'organicen los polesos. Ensin embargu, la fiesta y la fartura

alldrgase al siguiente dfa, el vienres de Comadrines, y si fai falta, por-
que queda tovia qué xintar, al sdbado de Migayines.

El vienres de Comadrines ye pa muncha xente de La Pola un
dia mas prestosu que’l mesmu dia de Les Comadres. Esi vienres la
xente aconcéyase nos chigres y sidreries a terminar lo que quedé
ensin comer el dia enantes, y ye normal atopase con coriquinos can-
tando cantares de toa triba, perbién por cierto, pues ye conociu’l ve-
zu musical de los polesos, depués de despachar lo que quedare del
naufraxu gastronémicu del dia anterior. Esti dia los chigres dexen
les sos instalaciones pa la merienda a cambiu de que se-yos gaste a
ellos la bebida, fundamentalmente sidra.

Como diximos fai un cachin, si tovia queda humor, fuercies y
daqué qué xintar, el sdbadu, de Migayines, tovia sigue la fartura y
la folixa nos chigres pa enllazar yd col Antroxu.

Los GUEvos PiNTOS

La fiesta de los Giievos Pintos celébrase dende siempre’l martes
de Pascua. Como ye sabio, el martes ye'l dfa de mercdu en La Pola
y, tradicionalmente, ye'l dia cuando la xente de la rodiada baxa a la
villa a mercar, vender o iguar dalgtin papel que-y faiga falta en dal-
gtn de los servicios (Conceyu, rexistru de la propiedd, notariu...)
que s'alcuentren na capital del conceyu. Un martes cualquiera ye'l
dia de mayor presencia del conceyu en La Pola y arriendes d’ello,
el martes de los Giievos Pintos ye la fiesta que la capital comparte
con tol conceyu. Por ser el martes dia de mercdu les tiendes abren
pela manana, pero de tarde piesllen por mor de la fiesta. Los prota-
gonistes de la fiesta, amas de los polesos y la xente qu’esi dia s'avera
a La Pola, son, léxicamente, los giievos que, decoraos con dixebraes
técniques por artistes anénimos de La Pola, s'ufierten nos puestos
qu’esi dia se monten pa la so venta a polesos y, sobre too, a foriatos
que s’axunten a los polesos pa facer la fiesta

Orixen de la fiesta

Del orixen de la fiesta de los Giievos Pintos en La Pola nun
hai documentacién precisa. Nun hai dengtin documentu escritu
quafite’l so orixen cronoléxicu. De toles formes, la simboloxia pa-
gana que mistifica al huevu como exemplu d'orixen de la vida y la
mesma época, la del aniciu de la primavera, como cume de la rexe-
neracion de tolo vivo, coincide seguramente tamién aqui con otros
llugares estremaos nos que la cultura cristiana mds tarde, esparci6
esta costumbre de decorar y regalar giievos en Pascua.

Son munchos, ensin embargu, los testimonios qu'amuesen la so
importancia na capital del conceyu dende va cuantaya.

Asina, Octavio Bellmunt y Fermin Canella falen d’esta fiesta po-
lesa nel tomu 1 de la so nomada obra Asturias, asoleydu nel afiu 1894,
nel apartdu dedicdu a Siero. Fausto Vigil, académicu correspondien-
te de la Real Academia de la Historia, miembru del 1pEA y recordau
cronista de Siero, tien publicao que yé yera conocida la fiesta nel
sieglu xvii1. Escribe Fausto Vigil que nel Real Reglamentu pel que
s'alministraba’l Conceyu de Siero, recuéyese una importante cantidd
de dineru pa los festexos, relixosos y profanos, que se facien en La
Pola nos tres primeros dies de Pascua. Protasio Sanchez Solis, nuna
cronica espublizada en Memorias Asturianas, con fecha de 2 d’abril de
1860, fala de la importancia de la fiesta, sobre too pa la xente d'Uviéu
y Xixon, llugares de los que, segiin escribe nes mentaes memories,
llegaron a La Pola el martes de Giievos Pintos al rodiu de cien coches
de caballos. La mesma crénica, qu'a los autores d’esti trabayu mos
abulta un migayu desaxerada, diz que se vendieren esi martes en La
Pola 16.000 vasos de sidra, 2.000 cafés y 30.000 giievos pintos.

L orixen de la fiesta de los Giievos Pintos en La Pola entraria na
estaya de les hipétesis. Si se conoz esta tradicion de decorar giievos
en Pascua en fasteres de lo mas estremao, como Grecia, China, In-
glaterra, Centroeuropa... asina como en dellos llugares del Llevante
espanol y en dalgiin pueblu de Céceres y Sevilla.

De toles formes, la hipétesis mds espardida ye que’esta tradi-
cion traerienla aqui xente de Centro Europa que s'averaria a la nues-
tra tierra nel sieglu xix a trabayar nes mines. Dao que fue en Siero
onde apaecieron les primeres esplotaciones de yacimientos de car-
bon d’hulla n’Asturies, la hipétesis nun paez dir descaminada. Nesi
sen, vien a cuentu la intervencion d'un conceyal del Ayuntamientu,
recoyida n'acta nuna xunta del Conceyu, onde fala del peligru que
podrien sufrir les costumbres naturales pola influencia d'otres ex6-
tiques traies pola xente que s'averaba a trabayar a les mines.

De toles formes, y perdida ya la tradicién qu'habfa en La Pola
de que los afiaos-yos regalaren a los padrinos un giievu pintu per
Pascua, los Giievos Pintos convirtiéronse nun raigén identitariu de
los polesos y les sos instituciones, quafalagaben va tiempu y siguen
afalagando agora a amigos y personalidaes que mos visiten con esti
oxetu decordu artesanalmente.

Nel tarrén de lo humoristico y al rodiu d’esta fiesta sirvan estos
dos exemplos:

Nun hai dulda que los polesos son los mas presumios d’Asturies.
Hasta pinten los giievos.

Los polesos son los tinicos asturianos a los que-yos bendiz los
giievos l'obispu.

Ye tamién cierta la polémica, afortunadamente escaecida, de
dellos inquilinos de pisos de la cai Los Giievos Pintos que querien
cambia-y el nome a la so cai por paece-yos poco seriu y dau a la xi-
rigoncia de la xente que-yos escribia a esa direicion.

La bendicion de los giievos

La fiesta, que ye de calter profanu, entama ensin embargu col
ritual de la bendicion simbdlica de los giievos, protagonistes de la



418 Juan JosE DominGuEz Carazo, NacHo FONSECA ALONSO

fiesta. Esta bendicion faise n'asturianu dende bien d’afios. El pri-
meru en facelo fue'l recorddu cura D. Carlos Martino, home fonda-
mente esmoleciu pola cultura y la llingua asturianes, que bendixo
per primer vez los giievos pintos dende’l balcén de lo que yera sidre-
ria «El Polesu», al llau la Casa Conceyu, col testu que vien darréu
y que dende entds, axuntdu a otros temes d'interés qu'asocedieren
a lo llargo I'anu, llee’l parrocu de La Pola na plaza 'ayuntamientu,
tolos anos el dia de Giievos Pintos a les doce del mediudia.

Sefior, tu fixisti toles coses pa que-y valieren al home. Fixisti'l sol
p'allumbrar y calentalu, la lluvia y la tierra pa que-y dieren comida.
Col trabayu de toos, aytidesmos a consiguilo. Fixisti tamién el bosque
que mos da solombra, regazu y suafios. Fixistil gandu, les plantes y los
pumares pa la sidra. Too cuanto hai fecho en mundu ye pal serviciu
del home, pa que viva fartucu y contentu.

Hoi, xuntdmonos nesta villa un manoxu de fios tuyos con ganes
de romerfa. Aytidenmos a facer la fiesta les pites, les oques y les
cories. Son criatures tuyes qu'usamos como Tu quies. Allimbramos
un pocoiiin pa saber compartiles y que puedan vivir meyor otres cria-
tures que lo necesiten mas que nés. Pa qu'haiga fiesta hai muncha
xente trabayando. Otros nun tan equi porque nun se-yos arregld, otros
alcuéntrense mal o tdn na cama. A dellos félta-yos la gracia, el tiempu
o les perres. Dalgunos fuérensemos yéd pa siempre. Pa toos, pa los que
tamos y los que falten, los gayasperos y atristayaos, los que piensen
tener too y los qu'echen daqué en falta, manda como rosada al riscar
el dia la to ayuda y la to bendicién. Amén.

Fecha la bendicién na que, xunto col cura pérrocu, ye tradicion
que tean presentes les autoridaes locales y la reina de les fiestes,
espichense les barriques de sidra gratis nel horru, fechu de made-
ra, tela de gallineru y rames de sanxuaninos, quesi dia se monta
na mesma plaza 'ayuntamientu. Queda entés entamada la fiesta y
preparaos pa los giieyos y les carteres de polesos y foriatos miles de

giievos pintos que vendedores de toa mena (particulares, estudian-
tes...) ufierten nos puestos que s'atopen al llau de la Casa Conceyu
a la parte baxo del parque Alfonso x.

Les artistes

Ya vimos el protagonismu casi esclusivu de la muyer en tol tra-
bayu, de cocina nesti casu (bollos prefiaos, empanaes, tortielles, ...)
que fai posible Les Comadres. Colos Giievos Pintos pasa daqué ase-
meyao, pues coles léxiques esceiciones, les artistes que tradicional-
mente se dediquen a la decoracion de los giievos que s’atopen nos
puestos nesti dia son tamién muyeres.

Ye corriente atopar nel motivu de los cartelos qu'anu tres afu
anuncien la fiesta a la pita como animal qu’aporta’l productu motivu
de la fiesta. Ensin embargu, la pita tien poco que cuntar nos Giievos
Pintos, porque los giievos de pita, pola so aspereza, nun son los mas
afayadizos pa pintar. El protagonismu correspuénde-yos a les corfes.
Los giievos de corfa, de cdscara muncho mas fina, son por esi motivu,
los escoyios pa pintar giievos. Por eso, dende un par de meses enan-
tes de la fiesta, les artistes empiecen a contautar coles conocies de
la rodiada que tienen corfes pa dir faciéndose con «materia primo»
bastantino que pintar pa vender el martes de Pascua. Giiei ye posi-
ble atopar novedaes recientes y mds exétiques que’l propiu orixen
de la fiesta. Tamos falando de los giievos d’avestruz o de parpayue-
les, por exemplu, que podemos atopar decoraos esi dia en La Pola.

A finales de los cincuenta nun yeren tantos los puestos que se
ponien a vender, camentamos que nun pasaben de la decena. De-
lles de les poleses qu'ufiertaben giievos pintos daquella yeren, ente
otres: Carolina la de Tino «El Xilgueru» y la so sobrina Tinina Gar-
cfa; Azucena Noval; Lucinda Dfiaz; Rosario la de Fausto Vidal; les
fies de Jamin «de La Perucha»; Quilinita, les sos fies Tinita y Cecilia
y la so sobrina Mari Carmen Morilla; Rufa, Genta y Olvido les fies
de Manolo «el Tempranu» d’El Campal; Amalia Ruiz, fia d'Olvido. ..

Los puestos, que les vendedores de los giievos s'encargaben de
montar al amanecerin, poniense na plaza Cabo Noval, ente la far-
macia de Carabot y I'hotel Antonia (giiei Bancu Herrero) mirando
pal ayuntamientu y consistien en dos caballetes y un tableru d'unos
dos metros de llargu pal mostrador y un toldu a dos agiies sofitdu por
unes crucetes por sil dia amanecfa metiu n'agua. Nestos puestos,
qu’agora son munchos mds y asitiense nel parque Alfonso x al llau
del ayuntamientu, atopamos los giievos pintos en bandexes o cestes
de toa triba tal y como quedaren depués de pasar peles manes de
l'artista si I'acabdu foi correctu, o envueltos en papel tresparente de
celofan. El cliente ye bueno que s'asegure de que’l giievu envueltu
nel celofdn nun tien dengtin enquiz.

Procesu pa pintar un giievu

Tiense conocencia de que la primer manera de decorar los giie-
vos de Pascua yera cociéndolos n'agua a la que se-y amestaba sarriu
de les cocines y castaries. Los giievos garraben entés un color prietu
y por eso se nomaben giievos prietos. A esta forma de pintar siguiéla
I'apaicion de l'anilina, que s'usaba pa la decoracién de los giievos apli-
céndola con palillos. Tamos falando d’enantes del sieglu xx. Nosotros
fixarémonos mds nes téuniques de mediaos del sieglu pasdu a giiei.

Diciamos enantes que los giievos mas buscaos pa pintar son los
de corfa. Los giievos de pita son mds dsperos, lo que ye una torga pa
facer el dibuxu y la lleenda nel giievu. De toles formes y como fe-
chu aneuddticu tiénense pintao giievos de procedencies de lo méds
estremao y esético: de quica, de cisne, d’avestruz. ..

El procesu entama llavando bien el giievu pa quita-y gallinaza
y mancha de tou tipu que puea atopase na cdscara. Depués sécase
bien el giievu y faise a lldpiz el dibuxu del motivu que se quier pin-
tar (hai artistes qu’esti pasu saltenlu).

Fechu'l dibuxu, échase’l giievu n'agua frio nun cazu o nuna tar-
terina y ponse a ferver a pocu fueu pa que nun argaye la cdscara.

Depués de que rompa l'agua a ferver, caltiénse’l giievu unos venti
minutos enantes de sacalu pa pintalu. El siguiente pasu ye sacalu
con curidu y garralu bien caliente nun trapin llimpiu cola mano co-
la que nun se pinta. El giievu y4 ta llimpiu y ensin grasa pa que ga-
rre meyor la pintura.

Llueu entama a pintase col giievu tovia calentin pa que garre
meyor la pintura. Les pintures pa la decoracion de los giievos puen
ser de munchos tipos: acuareles, oleu...L.o mas espardio dende la
década de los cincuenta del sieglu pasdu hasta nun va muncho ye-
ra l'usu de la tinta chino de dixebraos colores. Con paliyos o plumi-
nos danse los colores a drboles, teyaos, praos, traxes d’asturianes. ..
La tinta chino negro con un plumin finin ye lo mas afayadizo pa los
contornos de les figures. Giiei munchos de los giievos que s’atopen
el martes de Pascua en La Pola tdn pintaos con rotuladores.

Los motivos son de lo mds dixebrao, y van dende los que tan al
rodiu de la tradiciéon como paisaxes con horru y casa de corredor;
mazanes y botelles de sidra; parexes baillando a lo suelto; cares de
moces col pafiuelu 0 mozos cola montera picona; carros del pafs. ..
a otros mds heterodoxos y modernos como insifies d'equipos de fut-
bol, cares de nefies o nefios d’agora...Los precios tdn tamién averaos
a la calid4 de la obra, pudiendo atopase esi dia en La Pola pequefies
obres d’arte popular. Ye importante dicir que dende 1962, la Socieda
de Festexos vien convocando un concursu escolar de Giievos Pintos
ente los nefos vecinos, naturales y escolarizaos en Siero pa esparder
esta vieya tradicion polesa.

Les lleendes

Nel giievu pintu ye pa muncha xente tan importante o més la
lleenda como’l propiu motivu pintdu. La lleenda escribese pela par-
te d'atrds del dibuxu, tradicionalmente con tinta chino y plumin. Lo
mads frecuente ye atopar una cuarteta con temes que van dende lo
lirico a lo humoristico. Darréu, van unos exemplos:

Martes de Pascua en La PolaFixdivos si en La Pola
paséme un casu curiosutaremos adelantaos

por dir a toma'l caféqu’hasta les mesmes gallines
llevéme la moza otru.ponen los giievos pintaos.

Soi pastor, naci nel monteles gallines cuando ponen
ente la flor y el romeroponen los giievos cantando.

y como buen asturianuLes muyeres a los homes

a les Pascues voi a Siero.ponen los cuernos callando.

Tres fiestes hai en La PolaSi que llama l'atencién

y nel mundu incomparables:lo que faen los polesos
Martes de los Giievos Pintos,qu’en cuantes llega la pascua
El Carmin y Les Comadres.ponense a pintar los giievos.

Martes de los Giievos Pintos
bailé cola del mantén.
Pensando qu'era d’'Uviéu

y era un pendén de Xixon.

Y complétase la lleenda con Giievos Pintos y aiu nel que se pinto.

El desfile

Dicfamos que’'l martes de Giievos Pintos ye la fiesta polesa que
mads axunta al conceyu y la que mds conteniu identitariu asturianu
tien de les tres grandes fiestes poleses. Asina como la mafiana del
martes ye un dia especial de mercdu que conxuga’l calter de mercar
col de la fiesta, la tarde ye tarde de fiesta dafechu, porque la mayoria
de la xente de la rodiada que pela manana tuvo mercando en La Pola
como tolos martes, vuelve de tarde al desfile de los Giievos Pintos.

El martes de los Giievos Pintos tien entés tamién desfile, como’l
dia de la romeria d'El Carmin, pero son desfiles dafechu estremaos.

El desfile de Giievos Pintos ye un desfile d’exaltacion de lo propio:
grupos de baille, gaiteros, ramos de delles parroquies del conceyu. ..
ya identificacion colo tradicional y el mundu rural en xeneral. Axun-
tamos como exemplu'l programa del desfile del afiu 1997:

G. F. Principado, de Llugones

L.F. San Esteban, d’Aramil

G.F. de Sariegu

G.F. El Ventolin, de La Pola

G. Baille del Patronatu de Cultura de Castrillén
G.F. de Mund, con ramu y xata

G.F. La Sidrina, de Llugones

G.F. L'Orpin, de Caballeros

G.F. Los Campones, d'Hevia

G.F. San Félix, de Valdesoto

O les estampes asturianes de 2005:

Estampa El Ramu
Mineros pa la mina

El médicu rural

Los guah.es nel recréu
Camin de la giierta
Muyeres nel llavaderu
Aldeanes pal mercdu
La yerba pa la tena

La esfoyaza

Xarré cola reinina 2005

Xarré cola reina 2005

A finales de los sesenta tuvieron presencia nos desfiles de Giie-
vos Pintos unos giievos xigantes con un rapacin dientro, fechos
d’escayola. El dibuxu d'in d'ellos representaba a Pacita Vigil «La

Guaxa», una vieya vendedora de periédicos, mui popular en La Pola,
nes décades qu’algamen dende los afos 40 a los 70 del sieglu pasau.
Otru de los dibuxos yera de «Pinin», el conociu personaxe d'Alfonso
Iglesias. Los otros giievos representaben paisaxes.

El desfile piésllase cola Danza Prima que se danza a lo cabero,
en dos fileres y a lo llargo de la calle, y que ta formada por xente
vistida col traxe tradicional.

Er CARMIN

El Carmin ye la fiestona del branu en La Pola. Les fiestes del
Carmin alldrguense a mas d'una selmana d’actividaes dixebraes, pe-
ro los dies mds importantes son el domingu del Carmen, el llunes
del Carmin y en menor midida el martes, que ye cuando se pon el
pieslle a la fiesta cola Danza Prima.

Orixen d'esta fiesta

Consena Fausto Vigil nes sos Notas para una Biobibliografia
de Siero que n’escritura publica fechada’l 8 de xunetu de 1695
recuéyese’l mandau de facer una ermita n" honor de la Virxen del
Carmen nel castaiiéu de Les Campes, asitidu nel barriu que cono-
cemos giiei con esi nome y que foi'l raign urbanu de La Pola. An-
drés del Quintanal Nosti, un polesu del que nun se tienen mas da-
tos, y la so muyer Marfa Garcia fueron los qué ficieron esti encargu.

La primera fiesta del Carmen entamé celebrandose’l domingu
siguiente al 16 de xunetu, si esi dia nun yera 16. Y4 daquella se dan-
zaba la Danza Prima col mesmu estribillu de calter relixosu que se
fai agora: }Viva la Virxen del Carmen!

De martes, dia de mercdu en La Pola, volvia a facese fiesta y
a esta fiesta de los martes llamése-y EI Carmin. Esta fiesta de los
martes o fiesta de El Carmin caltivose hasta I'afiu 1810, cuando

ya nun quedaben nin ermita nin castanéu en Les Campes. A partir
d’esi anu, el Carmin entamé a celebrase de llunes siguiente al do-
mingu del Carmen.

Domingu del Carmen

El domingu del Carmen ye siempre’l primer domingu depués
del dieciséis de xunetu. Esti importante domingu nel calendariu
festeru de La Pola entama cola misa n’honor de la Virxen del Car-
men que ye la patrona d'estes fiestes. A la salida, y enantes de la
procesion, ddnzase la Danza Prima, de la que falaremos nun apar-
tdu mds alantre, na plaza de la ilesia. Actualmente ta perdida otra
danza que se facia tamién n’honor de la Virxen del Carmen, delan-
tre la ilesia. Esta danza llamédbase «Los Danzantes» y facfase con
arcos adornaos con flores.

Entama depués la procesion que, baxando pela cai de Cellerue-
lo, sigue’l so camin per Les Campes y La Soledd, pa tornar otra vez
a la ilesia. Esta procesion va siempre acompanada por una banda
de musica que ufierta dempués siempre un conciertu al mediudia
nel parque Alfonso x. Nos tltimos afios esti llabor vien faciéndolu
la banda polesa de la Asociacion d’Amigos de la Musica, pero fai
afios, na década de los sesenta sobre too, yera frecuente que la ban-
da del domingu del Carmen nun fuere la de La Pola sinén forana.
Alcorddamonos nesti sen de la presencia de dos bandes militares: la
del Reximientu del Mildn d’'Uviéu y otra muncho mds «exética»,
qu’a principios de los sesenta mos dexaba ablucaos a los rapacinos
por tar integrada en buena parte por musicos de raza negra y eso,
daquella, yera noticia. Tamos falando de la banda de musica de la
base militar de Torrejon de Ardoz (Madrid).

El conciertu del domingu en parque alldrgase depués col ver-
mu, sidra o probines (una compuesta que tien de base’l vermd y la
xinebra y que fizo famosa en La Pola al bar de La Petaca) y col salu-
du a los munchos polesos que vecinos giiei d'otros llugares allofiaos

de La Pola vuelven como les andolines tolos anos al Carmin y nun
pierden el conciertu. Pal conciertu del Carmin la xente pon la ropa
mads curioso que tien nel armariu, porque’l domingu del Carmen ye'l
dia «elegante» d'estes fiestes. Al escurecer, entama la verbena que
los autores d'esti trabayu conocimos de siempre nel quioscu’l par-
que y que yd va cuantaya se fai delantre la Casa Cultura. Nos afios
cuando les verbenes yeren nel parque, pol xentiu que s’aconceyaba,
podien pisase les zones verdes, cola consiguiente estroza que Ra-
mon y 'Andréu, xardineros municipales, s'encargaben d'iguar al fi-
nar les fiestes.

Llunes del Carmin

El llunes ye'l dia grande d’estos festexos. Ensin embargu, si da-
quién llega a La Pola pela manana nun atopard prauticamente nen-
gtin niciu de fiesta. Como muncho, verd animase les sidreries a par-
tir de la una o les dos. Nun hai qu'escaecer que la nueche anterior
fue domingu del Carmen y la xente, en xeneral, echése tarde.

La importancia del llunes del Carmin entama ent6s a partir de
les seis de la tarde que ye cuando empieza’l desfile pal prau.

El desfile pal prau

¢Siempre hubo desfile pal prau? Dificil entruga teniendo en
cuenta los allofiaos orixenes de la fiesta. Va afios, esti desfile fa-
cienlu les families coles cestes de la merienda y acompafiaes sobre
too por bandes de musica que la socieda de fiestes contrataba pa
qu’animaren tamién nel prau, o praos meyor, de la fiesta. Muncho
mas reciente ye I'aspeutu qu'ufierten giiei los desfiles que, nel pla-
nu musical, cuenten con delles bandes de gaites, prestosa noveda
de reciente presencia nesti desfile, la siempre presente banda de
musica de 'Asociacion d’Amigos de la Musica de La Pola, y tamién
cola presencia de les charangues dende la década de los setenta. Ye

de resaltar, por ciertu, el protagonismu nesta fiesta de les charan-
gues locales.

La primera d’elles nel tiempu fue la charanga de «Los Pepitas»
qu'entamo6 a desfilar nel Carmin a principios de los setenta del pa-
sdu sieglu y tuvo faciéndolo mas d'una década. La charanga taba for-
mada por un garapiellu d’aficionaos a la masica d’estremaes edaes
que formaben parte de I'Asociacién Cultural S. Antonio-Los Pepi-
tas, reforzaos con dalgiin musicu de la banda de La Pola, y tuvieron
una acoyida mui buena ente la xente de La Pola. Dende va unos
cuantos afios, «Los Pepitas» ya nun desfilen pal prau.

La idea de «Los Pepitas» fue recoyida por otra asociacion local
de xente mas mozo, «Los Cascaos», que tamién ficieron la so cha-
ranga y que, dende va una montonera d’afios, siguen afu tres anu
animando prestosamente esti desfile. Na actualidd, «Los Cascaos»
cuenten ente los sos musicos con una prestosa cuerda de gaites.

Ye de rexistrar la pica, ensin que la sangre llegare enxamads al
riu, ente les dos charangues mientres convivieron na fiesta pa deci-
dir a cudl de les dos-y correspondia I'honor de pesllar el desfile. La
decision saloménica de la Sociedd de Festexos apauté que peslla-
ren el desfile un afiu catina de les charangues, determin que, ensin
dexar mui contentos a munchos de «Los Pepitas» que querien facer
valer la so antigiiedd nesta xera pa esti honor de mou vitaliciu, foi
la que se caltuvo mentanto convivieron les dos charangues. Agora
que «Los Pepitas» ya nun desfilen son «Los Cascaos» los que van
siempre pesllando’l desfile pal prau.

Los praos del Carmin

La romerfa del Carmin, que ye la tnica fiesta de La Pola que
se fai nun prau, nun tuvo ensin embargu un llugar tnicu de cele-
bracién, sinén que tuvo a lo llargo de la so hestoria munchos praos
protagonistes de la fiesta. Los autores d’esti trabayu alcordimonos
de cuatro llugares distintos dende mediaos del sieglu pasdu a giiei,

ensin cuntar El Prau Carmin mesmamente apegdu pel norte al vie-
yu campu de fatbol que se llamé primero «El Jardin» y llueu «Luis
Miranda» y que dende va unos meses d’esti 2006 nel que facemos
esti trabayu yd ye sélo hestoria. Efeutivamente, esi prau, que llueu
fizo desapaecer la nueva carretera nacional d'Uviéu a Santander, ta-
mién fue llugar d’acoyida de la romeria d'El Carmin.

Los cuatro praos de los que faldbamos son, de mds vieyos a mds
nuevos: El Castaniéu Llanu, conxuntu de tres praos comunicaos en-
te si esi dia ente lo que giiei ye la carretera de Valdesoto y los ins-
titutos; el prau de La Venta la Unia, que tenia como llendes la ca-
rretera Uviéu- Santander pel sur, la carretera Samartino pel norte
y oeste, y la finca onde agora tdn les piscines municipales pel este;
el prau de La Carretera la Cabaiia, que s'atopa a la izquieda de la
carretera poco depués de pasar Casa Otia; y los praos de La Soba-
tiella, que tdin mesmamente al llau del mercdu del gandu, a la dere-
cha de la carretera na salida este de La Pola. A la hora de facer una
valoracion d'estos llugares pa celebrar nellos la romeria, a los auto-
res d’esti trabayu paezmos que El Castanéu Llanu y La Sobatiella
fueron los mas afayadizos pola bayura de carbayos y castaiiales que
s'alcuentren nellos.

La merienda

Tradicionalmente, les families de La Pola colos convidaos que
cauna tienen van a merendar al prau. El sitiu del prau que cada fa-
milia escueye caltiénse d’'aiu n'afiu, de tal manera que los polesos
saben 6nde tdn merendando en prau la mayoria de los sos vecinos.

Meriéndase sentaos en suelu alredor del mantel y la merienda
suel ser siempre desaxerada en rellacion a la xente que nun princi-
piu taria convidao. La razén ye que siempre apaez dalgtin conociu y
munches veces acompafidu y la norma ye convidalu a merendar.

No que cinca al mend, asina como en Les Comadres el prota-
gonista ye'l bollu prefidu, na romeria d'El Carmin la reina ye la em-

panada (de carne o bonitu) bien acompangada de tortielles, carne
empanao, fiambres, giievos cocios, tartes, pasteles... Como anéu-
dota poco frecuente, tin de los autores d'esti trabayu alcuérdase
d’atopar un buen garrapiellu de cangrexos de riu, pescaos el vispera
nel riu Nora por so pd, Manolin «El Tempranu», nel mantel de la
so familia nel primer prau d’El Castaiiéu Llanu, a principios de los
sesenta. Por desgracia, nel riu Nora yd nun queda cangrexu nengtin
y la culpa nun foi de Manolin «El Tempranu».

Nesi mesmu prau, a la entrada, enxamds faltaba un puestin de
cayaos multicolores d'un paisanu conociu por «Canal», de munchos
tamarios y precios, insepartables del recuerdu d’esta fiesta. Nin los
xelaos del polesu Magaldi. «LLa Cafiuela» yera una ablanerina que
tamién s'atopaba tolos anos col so puestin d’ablanes y cacagiieses a
la entrada d'El Castanéu Llanu.

Habia tamién otros dos convidaos a El Carmin qu’hasta me-
diaos de los setenta nun faltaben a la romerfa. Tamos falando de
«La Piraguona» y de «la xata Borines». «La Piraguona» yera un ca-
bezudén que representaba a una muyerona dasaxeradamente gran-
de y que portaba un lletreru anunciando la fiesta de Les Piragiies
que cafa, mds o menos, dos selmanes depués d'El Carmin. «La xata
Borines» yera una xata culona que la comision de fiestes d'esti pue-
blu pilofiés rifaba tolos afios pa sacar perres pa les fiestes. La xen-
te responsable de la fiesta de Borines venfa tolos afios a El Carmin
cola xata llimpia y engalanada a vender les rifes nel prau la fiesta.
Hasta tal puntu la xata tuvo presencia nel Carmin, que tovia giiei
nun ye raro sentir en La Pola pa dicir que daquién ta gordu «Ta co-
mo la xata Borines».

La bebida protagonista de la romerfa ye léxicamente la sidra,
que se pue traer de casa o mercar en dalgin de los chigres que
s'atopen nel prau esti dia.

Dende va ya dellos afios, hai grupos de xente que s’axunta pa
merendar encargando tola infraestructura, merienda, sidra y echa-
dor tamién, a dalgtin negociu. Ello cambia dafechu la forma familiar

tradicional de merendar nel prau pel Carmin y ye consecuencia de la
muerte o avieyamientu de los pas o giielos que tovia caltenien estivezu.

La baxada del prau

La baxada del prau pon puntu a la romeria d'El Carmin y tien
llugar cuando la nueche entama yé a metese y llueu que los globos
fechos de papel de seda esnalen pel cielu de La Pola na direicion
qu’al aire-y dea por tomar. Los globos, que como dicimos tdn fechos
con papel de seda nuna cenciella estructura d’alambre y que lo mes-
mo puen tener la forma d'un globu normal qu’asonsafiar a un animal
o un monigote d'aspeutu humanu, suéltense al aire dempués de la
merienda y va anos marcaben I'entamu de la baxada del prau. Como
anéudota cuntaremos que’l padre d'tin de los firmantes d’esti traba-
yu que vivia n’El Campal, cerca de Samartino, vio siendo nefu por
primera vez un avién un dia d'El Carmin, y pensando que yera un
globu de los que soltaben na fiesta, corrié siguiendo a aquel «globu»
que metia rufu a ver 6nde cayfa naguando por poder garralu. El so
esfuerzu, pa suerte del pilotu del avién, quedé ensin recompensa.

Tradicionalmente la baxada del prau faciase danzando la dan-
za prima, pero dende va mds de cuarenta afos esa tradicion camu-
d6 por formes de baxar mui dixebraes, nes que predomina muncho
mas el barullu y el xaréu.

Efeutivamente, dende, polo menos, los afios sesenta, la xente
baxa del prau detrds de les bandes de musica o charangues que, des-
feches en grupinos de cinco o seis musicos toquen pieces afayadices
(unes del repertoriu tradicional asturianu y otres non) pa baxar la
xente garrao de les manes baillando y blincando nuna impresionan-
te riada de folixa. Nesti sen, los tiltimos venti afios, mds o menos,
amestaron a la baxada del prau la controvertida moda de tirar dende
los pisos agua a la xente que baxa baillando del prau pa quita-yos, de
xuru, l'encaloramientu qu'esta baxada produz. Esta moda tien dellos
detractores y munchos partidiarios, sobre too la rapaceria y la mo-

cedd que ya conocieron El Carmin «pasdu per agua» nel descensu
del prau dende qu'aniciaron a dir a la fiesta y nun entenderien una
baxada del prau ensin ello.

La baxada fina delantre la Casa Conceyu col Asturies, Patria
Querida que toca I'dltimu de los grupos de musicos que baxa del
prau y que canta la xente a mou de despidida de la romerta.

La Danza Prima

El dia depués de la romeria d'El Carmin, esto ye, el martes, ye
cuando se fai'l pieslle de les fiestes cola tltima verbenay, sobre too,
cola danza prima.

La danza prima del Carmen de La Pola ye una danza de rueda que
se danza tres veces a lo llargo del afu na villa. Dos d’ese veces son pe-
les fiestes 'El Carmin. La primera’l domingu del Carmen pela mafia-
na, na plaza delantre la ilesia dempués de la procesion. La segunda,
y la que mds xente axunta, ye na nueche del martes pal miércoles, al
otru dia d'El Carmin. Anque esta danza tien el so raigafiu nes fiestes
del Carmen y Carmin, dende va unos cuantos afios, tamién se fai la
danza prima a lo cabero del desfile del martes de los Giievos Pintos.

Diciamos enantes que, tradicionalmente, la danza prima
facfase’l llunes de la que se baxaba del prau, pero dende va ya mun-
ches décades ye na ultima hora del martes, a les doce, cuando pole-
sos y foriatos que disfruten de la fiesta entamen la danza. La danza
prima qu'atopamos en La Pola axustarfase perfeutamente cola teorfa
d’E. M. Torner de tener un aniciu nun romance littrxico-cristianu
que caltién el so homenaxe al patrén o a la patrona, nesti casu a la
virxen del Carmen, patrona d'estes fiestes, nel estribillu: Viva la Vir-
xen del Carmen y que col tiempu camudaria’l so primitivu testu de
calter litdrxicu pol romance profanu, amiestu de dellos romances
populares del Ai, un galdn d'esta villa qu’'agora ufierta esta danza.
Los versos que la danza recueye ufierten les caracteristiques pro-
pies del romance, esto ye, versos octosilabos con rima asonante nos

pares y ausencia de rima nos impares. La melodia de la danza en La
Pola ye la que vien darréu:

Asina como’l domingu del Carmen la danza se fai siempre na
plaza delantre la ilesia parroquial de San Pedro de La Pola, la danza
que pieslla les fiestes na nueche del martes tuvo nos ltimos afios
dos itinerarios dixebraos. El primeru tiense fecho saliendo de la
calle Florencio Rodriguez, onde’l parque, pa siguir per Celleruelo,
Marquesa de Canillejas, Ildefonso Sanchez del Rio y Pedro Vigil pa
volver otra vuelta a Florencio Rodriguez y finar alli. El segundu, que
ye'l que nos afios caberos se vien faciendo, tien llugar pelos propios
pasiellos del parque Alfonso x de la villa.

Les dos fileres de danzantes, una enfrente la otra a cada llau de
la calle, tdn encabezaes por xente de la villa avezao a danzar col en-
vis de llograr la meyor execucion de la danza, mentanto qu’a lo ca-
bero de les fileres atGpase a la xente menos avezao, a los foriatos que
tan deprendiendo a danzar y a los rapacinos qu'entamen a garrar el
relevu los brazos p’arriba al avanzar y p'abaxo al retroceder.

Otres coses

Los dies mas importantes d’estes fiestes cuntaben siempre cola
presencia de los cabezudos, coles sos desaxeraes cabezones de car-

ton y los sos traxes floriaos, qu'escorrien a la reciella de nefios y so-
bre too a les mocines curioses qu’atopaben al pasu.

Colos cabezudos, pero muncho mas solemnes, salien per La Po-
la dos xigantones qu'asonsanaben a Telva y Pinén, los nomaos perso-
naxes d'Alfonso Iglesias, que, d'otra miente, ye posiblemente l'autor
de mds y meyores cartelos de les fiestes de La Pola.

Hasta I entamu de los ochenta del sieglu pasau, hubo dellos
afios, ensin una continuid4 clara, nos que per estes fiestes faciense
en La Pola encierros de toros y corries en places improvisaes con
carros y maderes de toa triba. D'estes celebraciones, les de més so-
nadia yeren aquelles nes que participaba dalgtin aficiondu del pue-
blu, «Beto'l de la Nena» y «Gori», por exemplu.

Dende mediaos del sieglu pasdu y durante mas de tres dé-
cades, nes fiestes d’ El Carmin facfase un concursu hipicu, con
participacién mayoritaria de militares, que vivi6 los sos afios me-
yores cuando se facia nel campu de fatbol de «El Jardin» (Ilueu
«Luis Miranda»). Razones sanitaries, que desaconseyaben la pre-
sencia de caballos nun llugar onde davezu se xugaba al futbol,
torgaron el siguir faciendo alli esti concursu, que pasé a facese
n'otros sitios, con ruin éxitu, hasta la so desapaicion. L'hipicu,
dende que llegaben a les cuadres del mercdu o a la vieya cham-
panera los primeros soldaos colos caballos, una selmana primero
del aniciu de les fiestas, yera pa los rapazos d’entés lo mds pres-
toso d'El Carmin. De manera tala yera asina, que’l xuegu del hi-
picu, onde los nefios saltabemos los «ostdculos» que factamos
con palos, d’ablanu, mayormente, yera'l que mds se xugaba en
pasando El Carmin.

SAN XUAN Y SAN PEDRO

Asina como les fiestas de mas sonadia de La Pola, Les Coma-
dres, Los Giievos Pintos y El Carmin, tienen como ya diximos un

fondu protagonismu femenin, San Xuan y San Pedro son fiestes
onde’l protagonismu ye de los homes.

La fiesta de San Xuan tuvo en La Pola un ritual, giiei desapae-
cfu, que facfa la rapaceria el vispera de la fiesta. Tamos falando de
les Capillines de San Xuan, que consistien nuna especie d'altares
que los nefos y nefies polesos facien con flores y que taben presi-
dios por una imaxe o una estampina del santu. Al llau ponfase una
caxa o un cestin pa que la xente echare daqué al pasar.

La nueche de San Xuan, raigén de les vieyes fiestas paganes
del solsticiu del branu, ye en La Pola la nueche de los homes sol-
teros de La Pola. Son los mozos polesos los que pela medianueche
s'empobinen a cortar l'dlamu que ye en La Pola I'drbol de los solteros.

El sitiu onde se va cortar I'arbol ya ta escoyiu con antelacion, de
mou que los solteros nun van al debalu, ya saben 6nde lu van cortar.
Llugares nos que se cortaron dlamos dellos afios fueron el depésitu
l'agua, la zona d’El Bayu...Ye importante que I'dlamu nun s’estroce
al cayer. Pa carretalu con mayor comodida al costazu, quitense-y
toles rames menos les de dos o tres metros enantes de la pica que
se dexen ensin cortar. Tradicionalmente, I'dlamu cortdbase a hachu
y el tresporte facfase, como ya diximos, al costazu de los rapazos
que diben a cortalu, cuarenta o cincuenta como poco, dende’l sitiu
nel que se cort6 hasta le plaza de Les Campes. Esti procesu ase-
meyabase abondo a lo que se fai en munchos pueblos del oriente
d’Asturies, sobre too del conceyu de Llanes, colos ocalitos que se
llanten nel pueblu pela fiestay qu’elli llamen «plantar la h.oguera».

Giiei cambiaron abondo les coses y lo normal ye cortar 'dlamu
con una motosierra y carretalu nun remolque, cola consiguiente
pérdida de lo que la tradicion tenia afitao. L'dlamu pldntase na plaza
de Les Campes, enfrente de lo que fueron les madreneries de Ro-
gelio y Angel o la casa y negociu d'El Botero. De toles formes non
siempre fueron Les Campes el sitiu escoyiu pa plantar los drboles
de solteros y casaos. El llugar primitivu foi'l campu la ilesia. Ta-
mién nel campu la ilesia se facien les fogueres, lo mesmo la de San

Xuan, que festexa'l solsticiu del branu, qu'otra ya perdida que se
prendia’l vispera de Nuechebuena n’homenaxe al solsticiu d'iviernu.

Cuando los solteros lleguen a Les Campes col dlamu y4 hai bien
de xente esperando na plaza pa ver plantalu. Pero enantes de facelo,
clavense los lletreros de cartén con chancies escontra los casaos na
parte d'enriba del tueru del drbol. Estes chancies a mou de ripios
tienen na gran mayoria de los casos alusiones a lo bien que se vive
de solteru, a lo malo que ye casase, a lo desgraciaos, entés,que son
los casaos y al éxitu amatoriu que los solteros tienen.

Plantar I'dlamu ye llabor dificil, porque nun ye cuestién de fuer-
za, sinén d’habilidd, 'embocalu bien y depués, cola ayuda de sogues
qu’aguanten los rapazos pa que l'drbol nun s'entorne, llograr colo-
calu nel so sitiu pa llueu forralu a mou y rellenar el furacu pisando
bien la tierra que se-y mete pa que I'dlamu aguante ensin cayer. En
La Pola hai nomes de solteros ilustres, «Beto el de La Nena», por
exemplu, cola mayor esperiencia nesti llabor.

La nueche de San Xuan fina cola foguera al llau del dlamu y co-
los blincos de los mozos mds gayasperos pa saltala ensin quemase.

Y si la nueche de San Xuan ye la de los solteros, la de San Pedro,
qu'amds ye'l patron de La Pola, ye la de los casaos. Per San Pedro tié-
nense fecho carroces en La Pola. Dalguna tovia bien asitiada na me-
moria de los vieyos polesos, como un barcu enllenu d'indianos que
s'averaba al Ayuntamientu o aquel otru barcu fechu por Fausto Mel-
chor del que Xuan Ovin dicia que «lo de Melchor yera por ser el rei
del inxeniu». Na nueche de San Pedro, los casaos tamién s'aconceyen
pa cortar primero y plantar depués un édrbol, nesti casu un roble.

De la mesma manera que facien los solteros, los casaos tamién tie-
nen escoyiu con antelacién I'drbol que va ser el protagonista de la so nue-
che. Elroble plantase tamién na plaza de Les Campes, al llau del dlamu,
col mesmu ritual y habilidd que se desplicé pa plantar 'dlamu, anque
tuvo plantdose na plaza de la Ilesia y tamién na plaza I'Ayuntamientu.

Si na nueche de San Xuan yeren los solteros los que facien
chancia del «calvariu» de los casaos y de les sos llaceries amatories

cola muyer, son agora éstos los que retruquen a esa chancia colos
cartelos que coloquen nel roble, faciendo exautamente lo mesmo
que facien los solteros pero na direicién contraria.

Dos de les lleendes que nel so momentu s’atoparon nel drbol de
los casaos na plaza de Les Campes son éstes, que correspuenden
al inxeniu de Gregorio Fonseca Antufia y que trescribimos tal cual
mos les pasé manuscrites el so autor:

Non mos queda qué decivos
Non sabemos qué explicar

Sois necios como los gochos
Non facéis casu de na

Pero el afiu g'entra en xunio

Vos vamos a examinar

De verbos y de trabayos
Necesarios pa «plantar»

Acerca'l troncu al furacu

Eso llamase abocar

Y con el palu garréu,

Sin estrés, con suavid,

Eso si, el palu alzau,
Comiénzase a emboquillar.

Y non val prisa ni esfuerzu

Nin xatonaes por demds

Como ficistes vosotros

En la noche de San Xuan

Que resbalié per delldu

En sin poder penetrar

Moraleja

Paezmos que en cuestiones delicaes
Referentes a asuntos plantatorios
Non sois diestros mds que en una cosa
Nel furacu de los supositorios

La segunda diz asina:
¢Qué non podemos col roble?
¢Qué lo vamos a dexar?
iNon sabéis lo que decis!
{Tain chiflaos por demds!
Sucede que «plantar I'arbol»
Requier mds complejidad
Pa facer como vosotros:
Traelu, arrimalu y jzas!
iY que siendo una cibiella
Causovos dificultd!
Pa eso nin mos remangamos
Atender cé6mo se fai:
Cortamos 'drbol, traémoslu
Y después de regresar
Tomamos unos culetes
Y entre escanciar y escanciar
Saldrd alguna «soberana»
Pa el animu levantar
Tortilles, bollos prefiaos
Chorizu pa acompangar
Todo con «bastantes giievos»
Imprescindibles p’alzar.
Ales doce arrimarémoslu
Embocamos y a puxar
Y después que te plantdu
Sonaréd una «sampedrd»
iSefior Sampedro!
Vamos a plantar un roble
Que quede como recuerdo
Que quede como recuerdo
Opdngase quien se oponga
Que dé sombra al monumento

Depués de plantdu’l roble ye'l momentu de les Sampedraes y la
so correspondiente danza. Los pasos d'esta danza son los mesmos
que los de la Danza Prima, en realidd los mesmos que se faen na
danza de bayura de pueblos de toa Asturies.

Les sampedraes, que son les coples que se canten en La Pola
na nueche de San Pedro, mientres se danza alredor del roble, nun
son una riestra ordenada y prefixada de versos, sinon el resultau les
mads de les veces de la improvisacion y espontaneida de los polesos
y poleses que s'axunten en Les Campes nesa nueche y que dende
la imaxinacién, I'inxeniu y el sentiu del humor crearon, a lo llargo
de munchos afios, cientos de sampedraes. Munches cantdronse s6-
lo una nueche de San Pedro, pero otres siguieron cantdndose afiu
tres aiu hasta giiei, ensin que naide conoza al autor qu'una nueche
d’inspiracion-yos dio vida, pasando a ser parte del cancioneru tra-
dicional polesu.

La sampedrd, ya conocida o yd improvisada, ta formada por tres
versos. El primer versu, que ye pentasilabu, rima col terceru que ye
octosilabu, y el segundu, tamién octosilabu, queda sueltu. La in-
terpretacién entama per un solista que canta una triada, bien co-
nocida o bien improvisada, coles carauteristiques anteriores. Por
exemplu:

iSenor San Pedro!
iquiero baxar a lo llano,
que de la cuesta yd vengo!

Darréu contesta’l coru de danzantes entamando la so triada pel
tltimu versu que cant6'l solista, siguiendo depués pel segundu y re-
matando la triada otra vez col tercer versu. Esto ye:

iQue de la cuesta yd vengo
iquiero baxar a lo llano
que de la cuesta yd vengo!

La melodia de la Sampedrd ye la que vien darréu:

En delles sampedraes, mas ellaboraes no que cinca al testu, po-
demos atopar que de los tres versos que canta’l coru namas el pri-
meru coincide col dltimu del solista, mentanto los otros dos son es-
tremaos. Por exemplu:

Solista: ;Sefior San Pedro!
iTengo facer un farol

que llegue la lluz al cielo!

Coru:  'Que llegue la lluz al cielo!
iY el que se queme qu'asople,

que yo quemar nun me quemol!

Los temes de les sampedraes son mui estremaos. Un solista pue
dicir esa nueche coses bien distintes. Estos son dellos exemplos:

D’amor:
iSenor San Pedro!
ino hai escribanu qu’escriba

el firme amor que te tengo!

De carifiu al pueblu:

iSenor San Pedro!
jarrodiemos la farola
viva La Pola de Siero!

D’humor:

iSefior San Pedro!
iles cereces son mui mies

les cerezales del duefiu!
De calter relixosu:

iSenor San Pedro!
iTu con San Xuan bendixisti
les espigues desde’l cielo!

Ye frecuente qu’ en dalgunes sampedraes se «cambie» a San
Pedro por otru santu o santa p’alcontrar I'autor una rima afayadiza.
Estos son dellos exemplos:

De la rivalidd ente La Pola y Norefia:

iSan Pantaledn!
ilos chorizos de Norena
saben xugar al balon!

De recuerdu de persones queries:
iAi Santa Adela!

iSi te viere'l mio giielin
con el dengue de mio giiela!



LEs FIESTES EN LA Pora (SIERO) 441

D’aventures amoroses:

iLa Madalena!
iPor correr tres d'una moza

perdi’l clavu la madrenal!

De la rivalida de los casaos colos solteros:

iSanta Candele!
iMexaremos los casaos
pa que l'dlamu se seque!!

FiEsTA DE SAN ANTONIO

Dende mediaos de los setenta del sieglu pasau, recuperése na
cai San Antonio de La Pola una fiesta que celebraben afios enan-
tes los vecinos d'esa cai d'un mou casique familiar, con xuegos pa
los nefios y chocolataes con bizcochos, y que llevaba décades en-
sin facese.

La idea de recuperar esa fiesta foi de la mocedd que s'aconceyaba
na tertulia de la guarnicionerfa de Xuacu'l Guarnicioneru, llugar onde
d’a mediaos de los sesenta a mediaos de los setenta s'axuntaba casi
tolos dies a falar de lo divino y lo humano (mas de lo humano que de
lo divino) una buena riestra de rapazos de La Pola. D’esi raigén de
rapazos y con Xuacu como anfitrién xorrecerfa I' Asociciéon Cultural
San Antonio, mds conocida como «Los Pepitas», que fue la que fizo
esporpollar esta fiestina polesa del mes de xunu, que dura dos dies,
sdbado y domingu, y caltién una xuntura de lo relixoso (misa na cai
n'honor al santu representdu nella nuna escultura de fierro de Tino
Rozada) colo profano (xuegos tradicionales de nefos, rifa’l cabritu,
verbenes. . .).

' Nun escaecer que I'dlamu ye I'drbol que planten los solteros la nueche de San Xuan.

INFORMANTES

Enedina Alonso Sudrez
Angela Carazo Rodriguez
Gregorio Fonseca Antuiia
Aurelia Lavilla Quirds
Joaquin Vigil Diaz

Rosa M. Villa Gonzdlez
G.FE.I «El Ventolin»

Cuando los autores-y tamos «poniendo’l ramu» a esti trabayu
de collaboracién cola revista CULTURES, siéntense nel cielu los pri-
meros volaores d'El Carmin.





